
Bir il əvvəl şahidi oldu-
ğum bu hadisə zamanı söhbət 
əsnasında öyrəndim ki, əslən 
pakistanlı Nəvaz Mühəmməd 
narkotik maddə satdığı zaman 
tutulub və 15 il həbs cəzası 
alıb. Cəzasının 7 il 10 ayını 
çəkdikdən sonra Prezident 

İlham Əliyevə əfv olunması ilə 
əlaqədar müraciət edib:

-- Əfv olunduğumu 
bilmirdim. Həmin gün 
eşitdim ki, Azərbaycan 
Prezidenti əfv sərəncamı 
imzalayıb. Həbsxanada 
olduğum müddətdə belə əfv 
sərəncamları barədə dəfələrlə 
eşitmişdim. Mən də Prezidentə 
müraciət etdim. Səhvimi 
etiraf etdim və yazdım ki, 6 
uşağım, onların anası, bir də 
öz anam köməksiz qalıblar. 
Onların yeganə ümid yeri 
mənəm... Axşam televizorda 
Prezidentin imzaladığı əfv 
sərəncamı elan olundu və əfv 
olunanların adlarını oxudular. 
Birdən öz soyadımı eşitdim. 
Qulaqlarıma iananmadım. 
Məhbus yoldaşlarım məni 
təbrik edəndə sanki yuxu-
dan oyandım. Sevincimdən 
hönkür-hönkür ağlayırdım. 
Cəzaçəkmə müəssisəsinin 
rəhbərliyindən xahiş etdim 
ki, bu xəbəri anama çatdır-
mağa mənə şərait yaratsın. 
Sağ olsunlar, şərait yaratdılar. 
Telefonda yalnız bunları deyə 
bildim: “Ana , mən azadlıqda-
yam! Azərbaycanın Prezidenti 
məni əfv etdi...” Ardını deyə 
bilmədim. Məni ağlamaq tut-
du. Yalnız evimizdəki qışqır-
tını, anamın səsini və bir də se-
vinc sədalarını eşidirdim. Həm 
həyacandan, həm də sevincdən 
dilim söz tutmurdu...

Əfv olunanlar arasında 
daha bir əcnəbi məhbus da 
var idi. Nigeriya vətəndaşı 
idi. Onu -- Ceym Uqeriya-
nı da söhbətə dəvət etdim. 
Sevincdən gözləri yaşarmışdı. 
Özünü güclə ələ alıb dedi:

-- Saxta dollar hazırlayıb 
satarkən tutuldum. Bir neçə 
ildən sonra dövlət başçısı-
na əfv olunmağım barədə 
müraciət etdim. Prezidentin 
məni əvf etdiyni televizor-
dan eşitdim. Həbsxana da 
olsa, çoxlu dost qazanmışam. 
Hamısı da azərbaycanlıdır. 
Hətta, mənə Azərbaycan 
dilini də öyrədiblər. Sizinlə də 
Azərbaycan dilində danışıram.

Hər iki əcnəbi vətəndaş 
həbsxanada onların hüquq-
larının yüksək səviyyədə 
qorunduğunu dedilər. Ni-
geriyalı məhbus bildirdi ki, 
Azərbaycandakı kimi əfvetmə 
qaydası insan hüquq və azad-
lıqlarının müdafiəsi sahəsində 
çox ölkəyə nümunə ola bilər.

Onu da qeyd edim ki, 
bu fikiri bir müddət əvvəl 
ölkəmizdə Beynəlxalq İnsan 
Hüquqları Günü münasibətilə 
keçirilən tədbirdə tanış 
olduğum İsveçrədən gəlmiş 
nümayəndə Uilyam Vesten də 
bildirmişdi. Söhbət zamanı de-
mişdi ki, son illər insan hüquq 
və azadlıqlarının müdafiəsinə 
həsr olunmuş beynəlxalq 
tədbirlərin Bakıda keçirilməsi 
təsadüfi deyil:

– Azərbaycan, sözün həqiqi 
mənasında, insan hüquqlarının 
müdafiəsinə görə nümunəvi 
ölkəyə çevrilib. Ölkəniz bu 
sahədə geniş beynəlxalq 
əməkdaşlığını davam etdi-
rir və böyük nüfuz sahibi 

olub. Mən Avropa və MDB 
ölkələrində insan hüquq və 
azadlıqlaraının müdafiəsi ilə 
bağlı müşahidələr aparıram. 
Deyə bilərəm ki, Azərbaycan 
bu istiqamət üzrə beynəlxalq 
konvensiyalara qoşulmuş, 
çoxsaylı qanunvericilik aktları 

qəbul etmişdir. Bunların icra-
sını və hər bir kəsin bərabər 
insan hüquqlarını təmin etmək 
üçün səmərəli mexanizm olan 
Ombudsman təsisatı yaradıl-
mışdır. Ölkənizdə analoqu 
olmayan insan hüquqlarının 
müdafiəsində yeni, müstəqil 
mexanizm kimi təsis olunmuş 
bu ilk qurum qısa müddətdə 
özünü doğrultmuşdur. 
Azərbaycan Prezidentinin bu 
sahəyə xüsusi önəm verməsi, 
deyərdim ki, insan hüquq və 
azadlıalarının müdafiəsini 
daim diqqətdə saxlaması 
ölkənizə beynəlxalq qurumlar 
arasında böyük nüfuz qazan-
dırıb. 

Yeri gəlmişkən, qeyd 
edək ki, Ombudsman 
təsisatı fəaliyyəti dövründə 
Azərbaycanın Avropa 
məkanına inteqrasiyasının 
dərinləşdirilməsi, Avropa 
standartlarının daxili qanun-
vericilik sistemində təsbiti, 
digər öhdəliklərimizin 
yerinə yetirilməsi prosesinin 
sürətləndirilməsi istiqamətində 
tədbirlər və mütəmadi 
monitorinqlər həyata keçirir. 
Bunu Avropa Şurası Katibliyi-
nin Siyasi Məsələlər Direk-
torluğunun rəhbəri Aleksandr 
Qessel və Avropa Şurasının 
ölkəmizdəki nümayəndəliyinin 
rəhbəri Zlotan Hernyes də 
etiraf ediblər. Onlar republika-
mızda insan hüquq və azad-
lıqları istiqamətində aparılan 
işi, o cümlədən Ombudsman 
təsisatının uğurlu fəaliyyətini 
qeyd ediblər.

Yenidən isveçrəli diplo-
matın fikirlərini xatırlatmaq 
istərdim. O, Azərbaycanda 
insan hüquq və azadlılarının 
müdafiəsindən razılıqla danı-
şaraq, bu vaxta qədər apardığı 
müşahidələrinə istinadən dedi:

– Dünyanın heç bir 
ölkəsində ildə 2-3 dəfə 
əfv sərəncamı imzalanmır. 
Gənc müstəqil dövlət olan 
Azərbaycanda isə bunu tez-tez 
müşahidə edirik. Bir ildə 2 
və ya 3 dəfə əfv sərəncamı 
imzalamaq və minlərlə insana 
azadlıq bəxş etmək huma-
nizm prinsiplərinin yüksək 
səviyədə təmin olunmasının 
nəticəsədir. Mən bu barədə 
dəfələrlə yazmışam. Hər dəfə 
də Azərbaycanı insan hüquq 
və azadlılarının müdafiəsində 
nümunə göstərmişəm. 
Bunu Prezidentin hunanizm 

prinsiplərinin müdafiəsinə bö-
yük önəm verməsinin nəticəsi 
kimi qiymətləndirirəm.

Avropalı diplomatın bu 
fikrini faktlarla əsaslandırmaq 
istərdim. Dövlət siyasətinin 
mahiyyətini özündə əks 
etdirən humanistliyin 
nəticəsində ölkəmizdə 1995- 
ci ildən əfv və amnistiya 
təsisatları yaradıldı, 1995-
2003-cü illərdə 7 amnistiya 
aktı qəbul edildi və 32 əfv 
sərəncamı imzalandı. Bu am-
nistiya aktları 77 mindən çox 
insana şamil edildi, onlardan 
21 min 325 nəfəri cəzasının 
çəkilməmiş hissəsindən azad 
olundu. Ümumilikdə isə, bu 
vaxta qədər 65 əfv sərəncamı 
imzalanmış, 11 amnistiya aktı 

qəbul edilmişdir. Bu, isveçrəli 
diplomatın dediyi kimi, on 
minlərlə məhkumun azadlığa 
qovuşması, insan hüquq və 
azadlıqlarının müdafiəsi yolun-
da Azərbaycan nümunəsidir. 

1993-cü ildən ölüm hökmü 
cəzası üzərində moratorium 
qoyulması, 1998-ci ildə isə bu 
cəzanın Şərqdə ilk dəfə olaraq, 
Azərbaycanda tamamilə ləğv 
edilməsi insan hüquq və azad-
lıqlarının müdafiəsinə böyük 
önəm verilməsinin nəticəsidir. 

Ölüm cəzasının ləğv 
edilməsi insan hüquq və 
azadlıqlarının qorunması 
ilə yanaşı, həm də nüfuzlu 
beynəlxalq təşkilatların, 
əsasən də, Avropa Şurasının 
bu quruma üzv dövlətlər 
qarşısında müəyyənləşdirdiyi 
əsas tələblərdən idi. Bu 
qurumun 1983-cü ildə qəbul 
etdiyi İnsan Hüquqlarına 
dair Konvensiyanın 6 saylı 
protokolunda ölüm hökmünün 
yolverilməzliyi birmənalı 
olaraq əksini tapmışdır. 
Ölüm hökmünün ləğvi 
tələbi, şübhəsiz, bu təşkilatın 
insan hüquq və azadlıqlarına, 
insanın yaşamaq hüququna 
necə yüksək dəyər verdiyinin 
əyani təzahürüdür. Bu məsələ 
müstəqil Azərbaycanın Kons-
titusiyasında da təsbit olunub.

İnsan hüquq və azadlıq-
larının müdafiəsi gündəlik 
həyatımızda öz real təminatını 
almaqla yanaşı, həm də hüquqi 
-- normativ sənədlərdə, qəbul 
edilən qanunvericilik aktların-
da da öz əksini tapıb.

 Demokratik cəmiyyətlərin 
hərtərəfli inkişafı üçün zəruri 
olan əsas prinsiplərdən biri 
fikir və söz azadlığı, müstəqil 
mətbuatın fəaliyyətinə normal 
şərait yaradılması, insanların 
öz fikirlərini sərbəst ifadə 
etmələrinin təmin olunması-
dır. Azad mətbuat, azad söz 
demokratiya və aşkarlığın, 
insan hüquq və azadlıqları-
nın qorunmasının mühüm 
amillərindən hesab olunur. 
Demokratik təsisatların yüksək 
səviyyədə təmin olunmadı-
ğı ölkələrdə demokratiya-
nın inkişafından danışmaq 
əhəmiyyətsizdir. Azərbaycan 

dövlət müstəqilliyini bərpa 
etdikdən bir neçə il sonra 
qəbul edilən qanunlar insan-
ların öz fikirlərini sərbəst 
ifadə etməyə, söz və məbuat 
azadlığına, seçmək, seçilmək 
hüquqna, internet azadlığına 
geniş imkanlar yaranmışdır. 
“Sərbəst toplaşmaq azadlığı 
haqqında”, “Siyasi partiyalar 
haqqında”, “Kütləvi İnfor-
masiya vasitələri haqqında”, 
“Dini etiqad azadlığı haqqın-
da” qanunların qəbul edilməsi, 
mitinq, küçə yürüşü və digər 
aksiyaların keçirilməsi üçün 
müvafiq yerlərin ayrılması, 
iştirakçıların təhlükəsizliyinin 
dövlət tərəfindən qorun-
ması, sosial şəbəkələrdən 
maneəsiz istifadə, Prezident 

yanında Kütləvi İnformasiya 
Vasitələrinə Dövlət Dəstəyi 
Fondunun yaradılması və fond 
vasitəsilə müstəqil qəzetlərin 
maddi-texniki bazasının 
möhkəmləndirilməsi, demok-
ratik, azad ədalətli seçkilərin 
keçirilməsi ölkədə insan hüquq 
və azadlıqlarının müdafiəsi 
istiqamətində atılan dəyərli 
addımlardır. Yeri gəlmişkən, 
Azərbaycanda keçirilən 
seçkiləri müşahidə etmək 
üçün ölkəmizə gəlmiş ABŞ 
unuversitetlərindən birinin 
professoru seçkidən sonra 
demişdr ki, Azərbaycanda 
keçirilən seçkilərdə gördüyü 
yeniliklər –məsələn, bar-
maqların gözlə görünməyən 
mürəkkəblə işarələnməsi, 
seçicilərin adlarının seçki 
keçirilən gün seçici siya-
hılarına salınması, seçki 
məntəqələrində veb-
kameraların quraşdırılması ilə 
bu vaxta qədər heç bir ölkədə 
qarşılaşmayaıb. Bu yeniliklər 
yalnız Azərbaycandadır. 

Azərbaycanın müasir in-
kişaf dövründə hüquqi dövlət 
quruculuğu və insan hüquq-
larının müdafiəsi sahəsində 
səylərin gücləndirilməsi 
dövlət siyasətinin prio-
ritet istiqamətlərindən 
biri kimi müəyyən edilib. 
Vətəndaşların hüquq və 
azadlıqlarının daha yüksək 
səviyyədə qorunması, qa-
nunun aliliyinin tam təmin 
edilməsi istiqamətində işlər 
bu gün də davam etdirilir. 
Konstitusiyamızın ana xətti 
və mahiyyəti tamamilə 
beynəlxalq normalara, əsas 
insan hüquq və azadlıqlarına 
uyğundur. Bu mühüm tarixi 
əhəmiyyətə malik sənəd 
ölkəmizdə insan və vətəndaş 
hüquq və azadlıqlarına lazımi 
təminatlar yaratmaqla hüquqi 
dövlət və vətəndaş cəmiyyəti 
quruculuğunun möhkəm 
təməlini təşkil edir.

Azərbaycan insan hü-
quq və azadlıqlarının 
müdafiəsində dünyaya öz la-
yiqli töhfəsini bəxş edir. Artıq 
hər il dövlət bayramlarında və 
digər əlamətdar günlərdə əfv 
sərəncamlarının imzalanması, 
bayram günlərində yüzlərlə 
ailəyə, minlərlə insana 
ikiqat bayram sevinci bəxş 
edilməsi ənənə halını alıb. 
Hər dəfə yeni əfv sərəncamı 
imzalananda əvvəlki əfv 
sərəncamlarının icrası zamanı 
gördüklərim qeyri-ixtiya-
ri olaraq gözlərim önündə 
canlanır. “Azadlıq nə şirin 
nemətmiş” – əfv olunanların 
dedikləri bu sözlər hələ də 
qulaqlarımda cingildəyir.

Əliqismət BƏDƏLOV, 
“Xalq qəzeti”

İnsan kapitalı
Prezident İlham Əliyev dəfələrlə 

öz çıxışlarında qeyd edib ki, bizim 
siyasətimizin mərkəzində Azərbaycan 
vətəndaşı, insan amili və onun sosial 
rifahı dayanır. Son bir ildə dövlət baş-
çısının istər iqtisadi, istər sosial, istərsə 
də kadr siyasətində atdığı qətiyyətli 
addımlar, apardığı islahatlar cəmiyyətdə 
gələcəyimizə inam və etibarın daha da 
güclənməsində səbəb oldu. 

Dövlət başçısı sosial paketdən 
olan yeni islahatlar kursu ilə 
növbəti dəfə təsdiqlədi ki, xüsusi 
həssas kateqoriyadan olan in-
sanlar – şəhid ailələri, müharibə 
veteranları və müharibə əlilləri, 
məcburi köçkünlər və qaçqınlar 
dövlət başçısının böyük qayğısı 
ilə əhatə olunubdur. Bu baxımdan 
cari il yanvarın 28-də Prezidentin 
şəhid ailələri ilə keçirdiyi görüş 
həmin qayğının bariz nümunəsidir. 
Bu görüşdə “Xalqa xidmət mənim 
ən böyük vəzifəmdir. Mənim üçün 
bu, böyük şərəfdir”, – deyən 
dövlətimizin rəhbəri elə həmin gün 
imzaladığı fərmanla şəhid ailələri 
üçün birdəfəlik ödəmənin (11 min 
manat) verilməsi prosesinin əhatə 
dairəsini genişləndirdi. 1997-ci il 2 
avqustadək şəhid olmuş əlavə 2725 
şəhid ailəsinə də həmin vəsaitin 
verilməsi nəzərdə tutuldu. Bunlar-
dan 2264 şəhid hərbi qulluqçu və 461 
şəhid polisin vərəsəsi də 11 min manat-
dan az sığorta ödənişi aldığı üçün həmin 
siyahıya əlavə olundu. Bununla da 
birdəfəlik ödənişin verilməsi prosesi artıq 
12 min 268 şəhid vərəsəsini əhatə etdi.

Prezident İlham Əliyevin cari il 
yanvarın 30-da imzaladığı və şəhid 
ailələrinə dövlət qayğısının artırılmasını 
ehtiva edən fərmana əsasən, 2019-cu 
ilin 1 fevral tarixindən etibarən şəhid 
ailələrinə verilən aylıq təqaüdün məbləği 
58 manat artırılaraq, 300 manata çat-
dırılıb. Ümumən, 2007-ci ildən şəhid 
ailələri üçün Azərbaycan Respublikası 
Prezidentinin aylıq təqaüdünün məbləği 
3 dəfə artırılıb.

Prezident İlham Əliyevin bu il 
yanvarın 28-də imzaladığı digər 
fərmanla isə şəhid ailələri və Qarabağ 
müharibəsi əlilləri üçün mənzillərin 
alınması məqsədilə 35 milyon manat 
vəsait ayrılıb. Yeri gəlmişkən, onu 
da xüsusi olaraq qeyd edək ki, ötən 
dövrdə Prezidentin təşəbbüsü ilə şəhid 
ailələrinə və müharibə əlillərinə 6654 
mənzil, o cümlədən 2018-ci ildə nəzərdə 
tutulduğundan 3 dəfə çox olmaqla 626 
mənzil verilib. Cari ildə isə bu kateqori-
yadan olan insanlara, azı, 800 mənzilin 
verilməsi nəzərdə tutulur.

Dövlətimizin başçısı İlham Əliyevin 
dərin sosialyönümlü islahatları bu 
il mədəniyyət sahəsinə qayğısı ilə 
də diqqəti çəkdi. Mədəniyyət və 
incəsənət xadimlərinin qəbulu, onların 
problemlərinin fərdi şəkildə dinlənilməsi 
ictimiayyətdə sevinclə qarşılandı. Pre-
zident İlham Əliyevin qeyd etdiyi kimi, 
minimum əməkhaqqının və minimum 
pensiyanın təxminən 40 faiz artması, 
nəticə etibarilə, 830 minə yaxın insanı 
əhatə etməsi, sosial müavinətlərin orta 
hesabla 100 faiz artırılması təqribən 600 
min insana şamil edilməsi sosial sferada 
ciddi irəliləyiş kimi qəbul edilir. Bundan 
savayı, Prezident İlham Əliyevin fev-
ralın 14-də imzaladığı bir fərman və iki 
sərəncam – “Azərbaycan Respublikası-
nın ali məktəb tələbələri üçün Prezident 
təqaüdünün təsis edilməsi haqqında”, 
“Ali təhsil müəssisələrində təqaüd 
sisteminin təkmilləşdirilməsi ilə bağlı 
əlavə tədbirlər barədə” və “Doktorantla-
ra, ali təhsil, orta ixtisas və peşə təhsili 
müəssisələrində, həmçinin Azərbaycan 
Milli Elmlər Akademiyasının magistra-
tura səviyyəsində təhsil alan tələbələrə 
təqaüdlərin verilməsi haqqında” sənədlər 
də bu prosesin mühüm əhəmiyyətinin 
tərkib hissəsidir. Bu sərəncamlarla, 
ümumilikdə, tələbələrin təqaüdlərinin 
artırılması ilə təxminən 100 mindən çox 
tələbənin maliyyə vəziyyətinin yaxşılaş-
dırılması təmin edilib.

Ölkə əhalisinin yaşayış səviyyəsinin 
və sosial rifahının yüksəldilməsi 
məqsədilə daha bir mühüm sərəncam 
verildi. Prezident yeni inkişaf konsep-
siyasına uyğun olaraq vətəndaşların 

mənzil-məişət şəraitinin yaxşılaşdırıl-
masına hədəflənən məqsədyönlü və 
sistemli tədbirlər həyata keçirilməsinin 
göstərişini verdi.

Məlum olduğu kimi, bəzi 
çoxmənzilli yaşayış binalarında tikinti 
işləri şəhərsalma qanunvericiliyinin 
tələblərinə riayət olunmadan və ya 
sənədləşdirmədə ciddi qüsurlar buraxıla-
raq, bir sıra hallarda sakinlərin hüquq və 
maraqları nəzərə alınmadan aparılmışdı. 
Bu da, öz növbəsində, bəzən həmin 
binaların rəsmiləşdirilməsini qeyri-müm-
kün edirdi.

Dövlət başçısının fevralın 19-da 
imzaladığı “Bəzi çoxmənzilli bina-
ların istismarına icazə verilməsinin 
sadələşdirilməsi haqqında” fərman bu 

sahədə böyük innovasiya oldu. Hətta 
bir sıra ekspertlər bu fərmanı tikinti 
sahəsində memarlıq amnistiyası da 
adlandırdılar.

Xatırladaq ki, Bakıda tikintisi-
nin başa çatmasına və sakinlərin 
məskunlaşmalarına baxmayaraq, rəsmi 
olaraq istismarına icazə verilməmiş 
kifayət qədər bina var idi. Həmin binala-
rın sakinləri yaşadıqları mənzillərlə bağlı 
çıxarış sənədləri ala bilmirdi və bu, onla-
rın mülkiyyət hüquqlarının pozulmasına 
səbəb olurdu. Həmin sakinlər rəsmi ola-
raq mənzillər üzərində hüquqlara malik 
deyildilər. Bu vəziyyət nəticəsində həmin 
şəxslər dövlətə və bələdiyyələrə əmlak 
vergisi də ödəyə bilmirdilər. Fərmana 
əsasən, bundan sonra vətəndaşlar sahib 
olduqları mənzillərinin çıxarış sənədlərini 
qısa zamanda ala biləcəklər. Bu 
sərəncam insanların mülkiyyət hüquqla-
rının qısa müddətdə təmin olunmasında 
müstəsna əhəmiyyət daşıyır.

Dövlət başçısının 2019-cu ildə 
verdiyi ən mühüm qərarlardan biri də 
problemli kreditlər sahəsində banklarla 
vətəndaşlar arasında yaranan narazılı-
ğın aradan qaldırılması, kredit borcları-
nın artan hissəsinin silinməsi idi. Dövlət 
başçısı fevralın 28-də “Azərbaycan 
Respublikasında fiziki şəxslərin prob-
lemli kreditlərinin həlli ilə bağlı əlavə 
tədbirlər haqqında” fərman imzaladı. 
Problemli kreditlərin əhalinin xeyrinə 
həlli istiqamətində hazırlanan bu sənədə 
əsasən narahatlığa son qoyuldu.

Prezidentin bu fərmanı ilə 800 min 
nəfərin kredit problemi birdəfəlik həll 
edildi. İlham Əliyev vətəndaşla bank 
arasında etimad mühitini bərpa etdi, 
məhkəmə çəkişmələri vətəndaşın 
xeyrinə həll olundu.

Prezident İlham Əliyevin ən mü-
hüm siyasi missiyalarından biri də 
xalqla təması daha da gücləndirməsi, 
regionlara səfərlər və əhali ilə bir-
başa görüşlər keçirməsi, onların 
problemlərinin həlli istiqamətində 
yerindəcə göstərişlər verməsi oldu. 
Bütün bunlar Azərbaycanda xalq–dövlət 
münasibətlərinin sarsılmazlığına inamı 
daha da möhkəmləndirdi. 

Dövlət başçısının bütün islahatların 
mərkəzində məhz insan amilinin dayan-
masını əsas meyar olaraq götürməsi və 
məmurlara qarşı öz çıxışlarında qəti və 
birmənalı olaraq bunu qeyd etməsi fakt-
dır. O deyir: “ Məmur təvazökar olmalı, 
xalqa xidmət etməli, xalqla bir yerdə 
olmalı, özünü xalqdan yuxarı tutmama-
lıdır. Məmur özü və onun ailə üzvləri 
təkəbbürlü davranmamalıdırlar”. Bu ba-
xımdan Azərbaycanda heç kimin heç bir 
imtiyazının olmadığını, hamının qanun 

qarşısında bərabər olduğunu, özbaşına-
lıqla məşğul olanların cəzalandırılacağını 
qəti şəkildə bildirən ölkə Prezidentinin 
bu tələb və tövsiyələri vətəndaşlarımızın 
bərabərhüquqlu münasibətlərinin 
tənzimlənməsində devizə çevrilmişdir.

Prezident İlham Əliyevin sosial 
islahatlar paketi və əhalinin rifahı naminə 
yeni inqilabi addımları beynəlxalq 
ictimaiyyət tərəfindən müşahidə edildi 
və qiymətləndirildi. Dövlət başçımızın 
rəhbərliyi ilə aparılan iqtisadi islahatla-
ra ən yüksək qiymət Dünya Bankının 
“Doing Business 2019” hesabatında 
Azərbaycanın dünyada ən islahatçı 
ölkə elan edilməsi oldu. “Doing Busi-
ness 2019” hesabatında Azərbaycan 
32 pillə irəliləyərək 190 ölkə arasında 

25-ci yerdə qərarlaşmaqla MDB-də 
lider mövqeyinə yüksəlib, BRİCS 
ölkələrinin hamısını, G20 ölkələrinin 
isə hər dördündən üçünü üstələyib. 
“Economic Freedom 2019” hesabatında 
ölkənin mövqeyi 7 pillə irəliləyərək 60-cı 
mövqeyə çatdı.

Kadr və struktur islahatları 
Son bir ildə Prezident İlham Əliyevin 

rəhbərliyi ilə aparılan struktur islahat-
larının əsas prinsiplərindən biri də, ilk 
növbədə idarəetmədə və səmərəliliyi 
artırmaq, cəmiyyətdə formalaşan yeni 
çağırışlara uyğunlaşmaqdır. Struk-
tur islahatları, eyni zamanda, dövlət 
idarəetməsini iqtisadi inkişafın yeni 
mərhələsinə uyğunlaşdırır. 

Struktur islahatların gətirəcəyi fay-
dalardan biri də ölkədə biznes mühitinin 
daha da təkmilləşdirilməsi və rəqabətin 
gücləndirilməsindən ibarətdir. Çünki 
lakonik lakin çevik idarəetmə institutları 
özəl sektorun fəaliyyətinə müdaxiləni mi-
nimuma endirmək üçün əlverişli yoldur. 
Son sərəncamlarda bir sıra komitə və 
nazirliklərin ləğv edilməsi, birləşdirilməsi 
struktur islahatlarının bariz nümunəsi 
kimi qeyd edilməlidir. Bu il “Azərbaycan 
Respublikasında dövlət qulluğunun inki-
şafına dair 2019−2025-ci illər üçün Stra-
tegiya” qəbul edildi, həmçinin Kiçik və 
Orta Biznesin İnkişafı Agentliyi, “DOST” 
Mərkəzi, TƏBİB, DAİM, Dövlət Turizm 
Agentliyi, Qida Təhlükəsizliyi Agentliyi, 
Aqrar Kredit və İnkişaf Agentliyi, “Aqrar 
tədarük və təchizat” ASC, Rəqəmsal 
Ticarət Qovşağı kimi qurumların yara-
dılması, İqtisadiyyat nazirliyinin struktu-
runun genişləndirilməsi və s. fəaliyyətə 
başlaması gələcək fəaliyyət üçün yeni 
imkanlar açır. 

Ən mühüm məsələlərdən biri də bu-
dur ki, struktur islahatları kadr islahatları 
ilə paralel aparılmaqdadır. Uzun müddət 
dövlət və hökumət idarəçiliyində çalış-
mış təcrübəli məmurların öz ərizələrinə 
müvafiq olaraq Prezident tərəfindən 
qəbul edilməsi, hörmətlə yola salınma-
sı bir ənənəyə çevrildi. Onların yerinə 
idarəçilik təcrübəsi və uğurları olan 
gənc kadrların gətirilməsi ictimaiyyətdə 
müsbət qarşılandı. Dünyanın ən tanın-
mış ali təhsil ocaqlarında təhsil almış, 
kurs keçmiş gənc kadrların irəli çəkilməsi 
kadr islahatlarının struktur islahatları ilə 
paralel aparılmasını şərtləndirdi. Bu isə 
cəmiyyətimizdə, xüsusilə internet sosial 
şəbəkələrdə, ölkə mediasında Prezi-
dentin tərəqqipərvər, qətiyyətli siyasi 
addımları kimi təqdir olundu. 

Anar TURAN,  
“Xalq qəzeti”

Azərbaycanda bütün fundamental azad-
lıqlar təmin edilib, o cümlədən söz azadlığı, 
sərbəst toplaşma azadlığı, mətbuat azadlı-
ğı, vicdan azadlığı. Azərbaycan əhalisinin 
80 faizdən çoxu internet istifadəçisidir və 
ölkəmizdə azad internet fəaliyyət göstərir.

İlham ƏLİYEV 
Azərbaycan Respublikasının Prezidenti

Azərbaycanda çox işlər görmək lazımdır. Ancaq bütün 
bunları həyata keçirmək və Azərbaycanı qüdrətli dövlətə 
çevirmək üçün ən başlıcası, ölkədə Heydər Əliyevin siyasəti 
davam etdirilməlidir. Bu gün yüksək kürsüdən çıxış edərkən 
mən Azərbaycan xalqına söz verirəm ki, bu siyasətə sadiq qa-
lacağam, heç vaxt bu yoldan dönməyəcəyəm, Heydər Əliyevin 
siyasətini davam etdirəcəyəm.

İlham ƏLİYEV 
Azərbaycan Respublikasının Prezidenti

Azadlıq nə şirin 
nemətmiş...

Həmin gün mən də bir qrup mətbuat 
nümayəndəsi ilə Penitensiar 
xidmətin rəhbər işçiləri ilə birlikdə 
Prezident İlham Əliyevin imzala-

dığı əfv sərəncamının icrasını müşahidə etmək 
üçün Qaradağ rayonu ərazisindəki cəzaçəkmə 
müəssisəslərindən birinə getmişdim. Əfv olunan 
məhbuslar sıra ilə dayanıb azadlığa çıxacağı 
anı səbirsizliklə gözləyirdilər. Onların arasında 
əcnəbi vətəndaşlar da var idi. Rəhbərlikdən 
icazə alıb onlardan birinə yaxınlaşdım. 
Sevincindən gözləri yaşarmışdı. Bir yerdə qərar 
tuta bilmirdi. Haradan olması ilə maraqlandım. 
Pakistan vətəndaşı olduğunu dedi...

Məqalə Azərbaycan Respublikasının Prezidenti yanında 
Kütləvi İnformasiya Vasitələrinin İnkişafına Dövlət Dəstəyi 
Fondunun keçirdiyi müsabiqəyə təqdim edilir.

Məqalə Azərbaycan Respublikasının Prezidenti yanında  
Qeyri-Hökumət Təşkilatlarına Dövlət Dəstəyi Şurasının keçirdiyi  
“Səlis Jurnalist” müsabiqəsinə təqdim edilir.

Prezident İlham Əliyevin 
2018-ci il aprelin 11-də 
xalqın etimadını qaza-

naraq yenidən dövlət başçısı 
seçilməsindən keçən müddət 
ərzində Azərbaycan ictimai-si-
yasi mühitində rəğbətlə qarşı-
lanan bir sıra addımlar atıldı, 
önəmli, praqmatik dəyərləndirilən 
sərəncamlar verildi. Dövlət baş-
çısının sərəncamları, fərmanları, 
regionlara ardıcıl səfərləri, 
qəti tapşırıqları nəticəsində, 
demək olar ki, bütün sahələrdə 
əvvəlkindən də yüksək inkişaf 
dinamikası yarandı. İslahatlar bü-
tün hallarda Azərbaycanı inkişafa, 
yeniləşməyə aparan alternativsiz 
yol kimi xarakterizə olundu.

İSLAHATLAR – Azərbaycanı 
inkişafa aparan alternativsiz yol 

